
Rigvedakrita Shiva Stuti

ಋಗ್ವೇದಕೃತಾ ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಋಗ್ವೇದಃ ಉವಾಚ .

ಯಃ ಸೋಮೋ ಜನಿತಾ ದೇವೋ ಮತೀನಾಂ ಚ ದಿವಸ್ತಥಾ .

ಪೃಥಿವ್ಯಾಜನಿತಾ ಸೋಮಃ ಸೋಮೋಽಗ್ನೇರ್ಜನಿತಾ ತಥಾ ..೧೨..

ಸೂರ್ಯಸ್ಯ ಜನಿತಾ ಸೋಮ ಇಂದ್ರಸ್ಯ ಜನಿತಾ ಶಿವಃ .
ವಿಷ್ಣೋರ್ವೈ ಜನಿತಾ ಸೋಮಃ ಸರ್ವೇಷಾಂ ಜನಿತಾ ಹರಃ ..೧೩..

ಆಷಾಢಃ ಶ್ರೀಮಹಾದೇವಃ ಪಿತಾಸೌ ಮರುತಾಮಪಿ .

ವಿಶ್ವಸ್ಯ ಭೇಷಜೋ ರುದ್ರಃ ಸುಧನ್ವಾ ಸಖಿಷು ಪರಃ ..೧೪..

ನಮೋಭಿಸ್ತಂ ಪ್ರಪದ್ಯಾಮಿ ರುದ್ರಮಧ್ವರನಾಯಕಂ .

ಭೂರ್ಣಿರೇವ ವಿರೂಪಾಕ್ಷಃ ಶಿವೋ ಮೀಢುಷ್ಟಮೋ ಹರಃ ..೧೫..

ಶಂಭೋ ತ್ವಂ ಪ್ರತಿಮತ್ವಂ ಮೇ ಮಾತಾಸಿ ಚ ಪಿತಾಸಿ ಮೇ .

ತೇನ ರಾಯಸಹಸ್ರಾಢ್ಯಂ ಭವೇನ್ಮಮ ಸದಾ ಮುದಾ ..೧೬..

ತವ ಸೋಮವ್ರತಂ ದೇವ ತನ್ವಾ ಚ ಮನಸಾ ಸಹ .

ಕಾಂತಾ ತೇ ಶಿವಲಿಂಗಾರ್ಚಾ ಪಶ್ಯೇಮ ಶರದಃ ಶತಂ ..೧೭..

ತವೈವ ಶಿವ ನೈವೇದ್ಯಂ ತದಶ್ಯಾಮ ಸದಾ ಮುದಾ .

ಭಸ್ಮರುದ್ರಾಕ್ಷಸಹಿತಾ ಜೀವಾಮ ಶರದಃ ಶತಂ ..೧೮..

ಸದಾ ಶಿವಕಥಾಂ ಶ್ರುತ್ವಾ ಮೋದಾಮ ಶರದಃ ಶತಂ .

ಶಿವಸ್ಯ ಲಿಂಗಂ ದೃಷ್ಟೈವ ನಂದಾಮ ಶರದಃ ಶತಂ ..೧೯..

ಶಿವಭಕ್ತಾಃ ಸದಾ ಶಾಂತಾ ಭವಾಮ ಶರದಃ ಶತಂ .

ಶಿವಸ್ಯೈವ ಸದಾ ವಾಚಾ ಚಾರುನಾಮಮನಾಮಹೇ ..೨೦..

ಪಿತರಂ ಚ ಮಹಾದೇವಂ ದೃಶೇಯಂ ಮಾತರಂ ಶಿವಂ .

ಚಾರುಚಿತ್ರಂ ಲಿಂಗರೂಪಂ ಭಜಧ್ವಂ ಪರಮೇಶ್ವರಂ ..೨೧..

ಅಕಾಮೇನ ಭಜಂತೀಶಂ ಧಿಯಾ ಪಾವನಯಾ ಸುರಾಃ .
ಪುರೀಷಜಿಹ್ವಾಸ್ತೇ ಸರ್ವೇ ಭವಂತಿ ನಿರಪತ್ರಪಾಃ ..೨೨..

ಈಶಾದಸ್ಯ ಭುವನಸ್ಯ ಜನ್ಮ ಸದಾ ಪಶ್ಯಂತಿ ಸೂರಯಃ .
ಹೇ ದೇವಾಃ ಪ್ರಿಯಮೇಧಾಸಃ ಸಮರ್ಚಂತು ಮಹೇಶ್ವರಂ ..೨೩..

ಋಗ್ವೇದಕೃತಾ ಶಿವಸ್ತುತಿಃ

ತ್ರಿಪುರಾರಿಂ ಮಹಾದೇವಂ ತ್ರಿಸತ್ಯಂ ಪ್ರವದಾಮ್ಯಹಂ .

ಅಯಂ ಗಾಥಪತಿಃ ಸ್ಮಾವೋ ಜಯಂಮೇಧಪತಿಃ ಶಿವಃ ..೨೪..

ಸರ್ವೇಶಂ ತಂ ಮಹಾದೇವಂ ಉತಾಮೃತಪತಿಂ ಶಿವಂ .

ಭುವಿಮೋಕ್ಷಸ್ಯ ದಾತಾರಂ ಭಜೇಽಹಂ ಸತ್ಪತಿಂ ಶಿವಂ ..೨೫..

..ಇತಿ ಶಿವರಹಸ್ಯಾಂತರ್ಗತೇ ಋಗ್ವೇದಕೃತಾ ಶಿವಸ್ತುತಿಃ ಸಂಪೂರ್ಣಾ ..

- ..ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .ಅಧ್ಯಾಯಃ೩ಋಗ್ವೇದಯಜುರ್ವೇದಕೃತಸ್ತುತಿಃ
.೧೨-೨೫ ..

- .. shrIshivarahasyam . IshAkhyaH dvAdashamAMshaH . adhyAyaH 3RRigvedayajurvedakRRitastutiH

. 12-25 ..

Notes:

Ṛgvedaಋಗ್ವೇದ; at the site of DakṣaYajñaದಕ್ಷಯಜ್ಞ, a eulogy in favor of Śiva ಶಿವ.

